Croeso: Caplan y Gymdeithas, Lois Llywelyn Williams
Carol:  O! Deuwch Ffyddloniaid

O! deuwch, ffyddloniaid,

oll dan orfoleddu,

O! deuwch, O! deuwch

i Fethlehem dref:

wele, fe anwyd

Brenin yr angylion:
O! deuwch ac addolwn,
O! deuwch ac addolwn,
O! deuwch ac addolwn
Grist o’r nef!

O! cenwch, angylion,
cenwch, gorfoleddwch;
O! cenwch, chwi holl
ddinasyddion y nef:
Cenwch “Gogoniant
i Dduw yn y goruchaf!”

O! deuwch ac addolwn...

O! henffych, ein Ceidwad,
henffych well it heddiw:
Gogoniant i’th enw
Trwy’r ddaear a’r nef:
Gair y Tragwyddol
yma’n ddyn ymddengys:

O! deuwch ac addolwn...

J. F. Wade 1711-86

Cyf. Anad

Darlleniad: Eseia 9:1-7; Osian Prys Elis
Carol:  Ganol Gaeaf Noethiwm

Ganol gaeaf noethlwm
cwynai’r rhewynt oer,
ffridd a ffrwd mewn cloeon
llonydd dan y lloer:

eira’n drwm o fryn i dref,
eira ar dwyn a dol,

ganol gaeaf noethlwm

oes bell yn 6l.

Metha nef a daear
gynnwys ein Duw;
ciliant hwy a darfod
pan fydd ef yn llyw:
ganol gaeaf noethlwm
digon beudy trist

i'r Arglwydd hollalluog,
lesu Grist.

Beth a roddaf iddo,
llwm a thlawd fy myd?
Pe bawn fugail rhoddwn
orau’r praidd i gyd;
pe bawn un o’r doethion
gwnawn fy rhan ddi-goll;
ond pa beth a roddaf?
Fy mywyd oll.
Christina Rosetti 1830-1894
Cyf. Simon B. Jones |1894-1964



Darlleniad: Luc [:26-38; Elin Havard
Carol:  Wele’n Gwawrio Ddydd i'w Gofio

Wele’n gwawrio ddydd i’w gofio,
geni Seilo, gorau swydd;

wele ddynion mwyn a moddion
ddont a rhoddion iddo’n rhwydd:
hen addewid Eden odiaeth
heddiw’n berffaith ddaeth i ben;
wele drefniad dwyfol gariad

o flaen ein llygaid heb un llen.

Duw a’n cofiodd, Duw a’n carodd,
Duw osododd lesu’n lawn;

Duw er syndod ddarfu ganfod
trefn gollyngdod inni’n llawn:
Duw ryfeddir, iddo cenir

gan drigolion nef a llawr,

tra bydd lesu, fu mewn gwaeledd,
’n eistedd ar yr orsedd fawr.

Haleliwia! Haleliwia!
Aeth i’r lladdfa yn ein lle;
Haleliwia! Haleliwia!
Duw sy’n fodlon ynddo Fe:
sain Hosanna i Fab Dafydd,
lesu beunydd fyddo’n ben;
am ei haeddiant sy’n ogoniant
bydded moliant mwy, Amen.
John Edwards 1813-1906

Darlleniad: Luc 2:1-20; Tom Lloyd Jones

Carol: Dawel Nos

Dawel nos, sanctaidd yw’r nos;
cwsg a gerdd waun a rhos;

eto’n effro mae Joseff a Mair;
Faban annwyl ynghwsg yn y gwair,
cwsg mewn gwynfyd a hedd,

cwsg mewn gwynfyd a hedd.

Dawel nos, sanctaidd yw’r nos;

wele fry seren dlos;

daw’r bugeiliaid a’r doethion i’r drws;
Faban annwyl, yr wyt Ti mor dlws,
cwsg mewn gwynfyd a hedd,

cwsg mewn gwynfyd a hedd.

Joseph Mohr 1792-1848
Cyf. T. H. Parry-Williams 1887-1975

Darlleniad: loan I:1-14; Bedwyr ab lon
Anerchiad: Gwilym Tudur

Carol: Wele Cawsom y Meseia

Wele cawsom y Meseia,
cyfaill gwerthfawroca’ 'rioed;
darfu i Moses a’r proffwydi
ddweud amdano cyn ei ddod:
lesu yw, gwir Fab Duw,
Ffrind a Phrynwr dynol-ryw.

Trowch drosodd



Hwn yw’r Oen, ar ben Calfaria
aeth i’r lladdfa yn ein lle,

swm ein dyled fawr a dalodd
ac fe groesodd filiau’r ne’;
trwy ei waed, inni caed

bythol heddwch a rhyddhad.

Dyma gyfaill haedda ’i garu,

a’i glodfori’n fwy nag un:
prynu’n bywyd, talu’n dyled,

a’n glanhau 3@’i waed ei hun:
frodyr, dewch, llawenhewch,
diolchwch iddo, byth na thewch!

Dafydd Jones 1711-1777
Gweddi: Owain Caron James

Carol: Clywch Lu’r Nef

Clywch Iu’r nef yn seinio’n un,
henffych eni Ceidwad dyn:
heddwch sydd rhwng nef a llawr,
Duw a dyn sy’n un yn awr.
Dewch, bob cenedl is y rhod,
unwch a’r angylaidd glod,
bloeddiwch oll i llawen drem,
ganwyd Crist ym Methlehem:
Clywch Iu’r nef yn seinio’n un,
henffych eni Ceidwad dyn!

Crist, Tad tragwyddoldeb yw,
a disgleirdeb Wyneb Duw:
cadarn 16r a ddaeth ei hun,
gwnaeth ei babell gyda dyn:
wele Dduwdod yn y cnawd,
dwyfol Fab i ddyn yn Frawd;
Duw yn ddyn, fy enaid, gwél
lesu ein Emanwel!
Clywch lu’r nef yn seinio’n un,
henffych eni Ceidwad dyn!

Henffych, T’wysog heddwch yw;
henffych, Haul Cyfiawnder gwiw:
bywyd ddwg, a golau ddydd,
iechyd yn ei esgyll sydd.
Rhoes i lawr ogoniant nef;
fel na threngom, ganwyd Ef;
ganwyd Ef, O! ryfedd drefn,
fel y genid ni drachefn!
Clywch Iu’r nef yn seinio’n un,
henffych eni Ceidwad dyn!

Charles Wesley 1707-88

Cyf. 1. Pedr Fardd 1775-1845

Cyf. 2. Anad.

Cyf. 3. Elis Wyn o Wyrfai 1827-1895

Bendith: Caplan Coleg yr lesu, Y Parch Ddr Megan Ddffern




